
ᓇᓗᓇᐃᔭᐃᓂᖅ  

ᐅᑯᐊ ᐅᓂᒃᑳᑦ ᐊᐅᓚᔾᔭᒋᐊᕈᑕᐅᔪᑦ ᐃᓚᒌᓴᒃᑯᓐᓄᑦ ᒪᓕᑦᓱᑎᒃ ᑎᑎᕋᖅᓯᒪᔪᒥᒃ 11 ᐅᓇᑕᕐᓂᕐᒧᑦ ᐃᖅᑲᓇᐃᔭᖅᑎᑦᓯᒐᓱᐊᒡᒐᕐᓂᕐᒥᒃ ᓄᖅᑕᑲᓂᓪᓗ 

ᐃᖅᑲᓇᐃᔭᖅᑎᖃᕐᓂᕐᒥᒃ ᓂᐅᕕᐊᑦᓴᓂᕝᕕᐅᕙᑦᑐᓄᑦ ᒪᓕᒐᕐᔪᐊᕐᒥ (ᒪᓕᒐᕐᔪᐊᖅ) ᑮᓇᐅᔭᑎᒍᑦ ᐊᕐᕌᒍᒧᑦ ᐃᓱᓕᑦᑐᒧᑦ ᑏᓯᐱᕆ 31, 2025. ᐅᕙᓂ 

ᓇᓕᖅᑲᓂ, ᑐᑭᒥᖓ ‘ᑯᐊᐸᐃᑦ’, ‘ᐅᕙᒍᑦ’, ‘ᐅᕙᒍᑦ’ ᐊᒻᒪᓗ ‘ᐅᕙᒍᑦ’ ᐅᖃᐅᓯᖃᖅᑐᖅ ᐃᓚᒌᓴᒃᑯᓐᓂᒃ. ᐅᓂᒃᑳᖑᔪᑦ ᐃᓱᓕᖏᑦ ᐅᕙᓃᑦᑐᑦ ᓇᓕᖅᑲᓂ 

ᐃᓚᒌᓴᒃᑯᓐᓅᖓᔪᑦ, ᐱᓇᓱᐊᕐᕕᐅᑉ ᓈᓴᐅᑎᖓ 100250794.  

ᐱᔾᔪᑕᐅᓪᓗᓂ ᒪᓕᒐᕐᔪᐊᖅ, ᐃᓚᒌᓵᒃᑯᑦ ᑎᑭᐅᑎᓯᒪᔪᑦ ᑎᒥᐅᔪᒧᑦ ᑐᑭᒋᔭᐅᔪᒧᑦ ᑲᓇᑕᒥ ᐱᓇᓱᐊᕐᕕᐅᒻᒪᑦ ᐱᓇᓱᐊᕐᓂᖃᖅᓱᓂ ᑲᓇᑕᒥ 

ᑎᑭᐅᑎᓯᒪᑦᓱᑎᓪᓗ ᒪᕐᕉᓐᓄᑦ (2) ᑖᒃᑯᓇᓂ ᐱᖓᓱᓂ (3) ᐃᓗᓕᕆᔭᐅᔪᓂ ᐅᖃᐅᓯᐅᓯᒪᔪᓂ ᒪᓕᒐᕐᔪᐊᕐᒥ ᐊᑦᑐᐊᔪᓄᑦ ᑮᓇᐅᔭᓄᑦ ᐃᑖᔪᓄᑦ, 

ᐱᖁᑎᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ. ᐃᓚᒌᓴᒃᑯᑦ ᑯᐊᐸᐅᕗᑦ ᑎᒥᙳᖅᑎᑕᐅᓯᒪᑦᓱᑎᒃ ᓄᓇᑦᓯᐊᕐᒥ ᐊᒻᒪᓗ ᑕᐃᒪᓕᖓᓂᖓᓄᑦ ᑐᓂᒪᓂᖃᖅᑐᑦ 

ᐅᓂᒃᑳᓕᐅᖃᑦᑕᕆᐊᖃᕐᓂᕐᒧᑦ ᒥᓂᔅᑕᖓᓐᓄᑦ ᑕᖅᑳᓂ ᐊᑦᑕᓇᑦᑕᐃᓕᒪᓂᓕᕆᓂᕐᒧᑦ ᐊᑐᐃᓐᓇᐅᑎᑦᓯᓗᑎᓪᓗ ᑕᖅᑲᐅᖓ ᐅᓂᒃᑳᓂᒃ 

ᐊᐅᓚᔾᔭᒋᐊᕈᑕᐅᑦᓱᑎᒃ ᒪᓕᒐᕐᔪᐊᕐᒧᑦ ᒥᑦᓯᑎᓐᓂ ᒪᐃ 31, 2026.  

ᐃᓚᒌᓴᒃᑯᓐᓂ, ᑐᓂᒪᓂᖃᖅᑐᒍᑦ ᐱᓇᓱᐊᕐᓂᑦᓯᐊᕙᓐᓄᑦ ᑐᙵᕕᖃᖅᓱᑎᒃ ᓯᑕᒪᐅᔪᙱᒐᖅᑐᓂᒃ ᑯᐊᐸᒃᑯᑦ ᑐᙵᕕᖏᓐᓂᒃ ᐊᑐᖅᑐᖁᑕᐅᔪᓂᓪᓗ 

ᓇᒻᒥᓂᖅ ᐃᑲᔪᕐᓂᕐᒧᑦ, ᓇᒻᒥᓂᖅ ᑎᒍᓯᐊᕐᓂᕐᒧᑦ, ᐃᓱᒪᖅᓱᓂᕐᒧᑦ, ᐊᔾᔨᒌᑎᑦᓯᓂᕐᒧᑦ, ᐱᕈᖅᑎᑦᓯᓂᕐᒧᑦ, ᐊᑕᐅᓯᐅᖃᑎᒌᓐᒧᓪᓗ. ᑖᒃᑯᐊ ᖃᐅᔨᒪᓕᑕᐅᔪᑦ 

ᑐᙵᕕᐅᔪᑦ ᐋᖅᑭᑦᓱᐃᒍᑕᐅᓯᒪᔪᑦ ᐱᓇᓱᐊᕐᓂᑎᓐᓂᒃ, ᖃᐅᔨᓴᑦᓯᐊᕐᓱᑎᒃ ᖃᓄᖅᑑᕈᑎᒋᔭᓕᒫᕗᑦ ᓯᕗᓪᓕᐅᔾᔨᓂᖃᕋᓗᐊᕐᒪᖔᑕ ᐊᔾᔨᒌᑎᑦᓯᓂᕐᒥᒃ, 

ᐊᓚᒡᒐᐃᓐᓂᕐᒥᒃ, ᐱᒃᑯᒋᖃᕐᓂᕐᒥᓪᓗ ᐃᓄᐃᑦ ᐱᔪᓐᓇᐅᑎᖏᓐᓂᒃ.  

ᑯᐊᐸᐅᓪᓗᑕ, ᐅᑉᐱᕆᔭᖃᖅᑐᒍᑦ ᑐᙵᕕᐅᔪᒥᒃ ᓯᑕᒪᐅᔪᙱᒐᖅᑐᒧᑦ: ᐃᓱᒫᓗᑎᖃᕐᓂᖅ ᓄᓇᓕᓐᓂᒃ, ᐊᔭᐅᖅᑐᖅᑕᐅᒍᑎᒋᑦᓱᒍ ᑲᔪᓯᑎᓯᓂᕐᒥᒃ 

ᐃᓅᓯᕐᒥᒃ ᑎᒍᒥᐊᕐᓂᕐᒥᒃ ᑲᔪᓯᑎᑦᓯᓂᕐᒥᓪᓗ ᐱᓇᓱᐊᕐᕕᒻᒧᑦ ᐊᐅᓚᓂᐅᔪᓂᒃ. ᑐᓂᒪᓂᕆᔭᕗᑦ ᑐᙵᕕᒻᒧᑦ ᑕᓪᓕᒪᖓᓐᓄᑦ: ᐃᓕᓐᓂᐊᕐᓂᖅ, 

ᐃᓕᓐᓂᐊᑎᑦᓯᓂᖅ, ᑐᓴᐅ,ᖃᑎᑦᓯᓂᕐᓗ ᖃᐅᔨᓴᑦᓯᐊᕈᑕᐅᓗᓂ ᐃᓚᒋᔭᐅᔪᖁᑎᕗᑦ, ᐃᖅᑲᓇᐃᔭᖅᑎᕗᑦ, ᑎᒍᒥᐊᖅᑎᐅᔪᓪᓗ ᑐᓴᐅᒪᑎᑕᐅᓗᑎᒃ 

ᐱᓇᓱᐊᑦᓯᐊᕐᓂᕐᒥᒃ ᐃᖅᑲᓇᐃᔭᖅᑎᓅᖓᔪᓂᓪᓗ ᐱᔪᓐᓇᖑᐅᑎᓂᒃ. ᓈᒻᒪᓈᖅᓯᒪᑦᓱᓂ ᑐᙵᕕᐅᔪᒧᑦ ᐱᖓᓲᔪᖅᑐᖓᓐᓄᑦ: ᑲᑐᔾᔨᖃᑎᒌᓐᓂᖏᑦ 

ᑯᐊᐸᐃᑦ , ᐱᓕᕆᖃᑎᖃᕐᓂᕗᑦ ᑯᐊᐸᓂᒃ, ᓂᐅᕕᐊᑦᓴᖅᑖᕐᕕᐅᕙᑦᑐᓂᒃ ᑎᒍᒥᐊᖅᑎᓂᓪᓗ ᑲᔪᓯᑎᑕᐅᓗᑎᒃ ᓂᐅᕕᐊᑦᓴᑖᖅᕕᒋᕙᑦᑕᕗᑦ 

ᐱᒃᑯᒋᔭᖃᑦᓯᐊᖅᑐᑦ ᐃᖅᑲᓇᐃᔭᖅᑏᑦ ᐱᔪᓐᓇᐅᑎᖏᓐᓂᒃ ᑲᔪᓯᑎᑦᓯᓪᓗᓪᓗ ᓱᓕᔪᕐᓇᖅᑐᖁᑎᖃᕐᓂᕐᒥᒃ ᐃᓄᓕᒫᓂᒃ.  

ᒪᓕᑦᓯᐊᖅᓱᒋᑦ ᑖᒃᑯᐊ ᑐᙵᕕᐅᔪᑦ ᐊᑐᖅᑐᖁᑎᒋᔭᐅᔪᓪᓗ, ᐊᔭᐅᖅᑐᕈᑎᒋᕙᕗᑦ ᑐᓂᒪᓂᖃᕐᓂᕗᑦ ᖃᐅᔨᓴᑦᓯᐊᖅᓱᑕ ᓂᐅᕕᕐᕕᒋᕙᑦᑕᕗᑦ 

ᐊᐅᓚᓂᕆᔭᕗᓪᓗ ᐱᑕᖃᙱᒃᑲᓗᐊᕐᒪᖔᑕ ᐃᖅᑲᓇᐃᔭᖅᑎᑦᓯᒐᓱᐊᒡᒐᓂᕐᒥᒃ, ᐃᖅᑲᔪᖅᑐᐃᓂᕐᒥᓪᓗ ᐱᓇᓱᐊᕐᕕᒻᒧᑦ ᐊᐅᓚᓂᐅᔪᒥᒃ ᐃᓄᓐᓂᒃ 

ᓄᓇᓕᓐᓂᓪᓗ ᓯᕗᓪᓕᐅᔾᔨᓂᒃᑯᑦ.  

ᐃᓂᖃᖅᓱᑕ ᐅᐃᓂᐲᒡ, ᒫᓂᑑᕙᒥ, ᐃᓚᒌᓴᒃᑯᑦ ᐃᓚᒋᔭᐅᕗᑦ 150−ᓄᑦ ᐃᒻᒥᒃᑯᑦ ᓂᐅᕕᕐᕕᖏᓐᓄᑦ ᑯᐊᐸᐱᑦ ᐱᖓᓐᓇᖅᐸᓯᓕᒫᖓᓂ ᑲᓇᑕᐅᑉ 

ᑯᐊᐸᓄᑦ ᓂᐅᕕᕐᕕᓐᓄᑦ ᐊᐅᓚᓂᐅᑦᓱᓂ (CRS) ᐃᓚᒋᔭᐅᔪᓄᑦ ᓇᒻᒥᓂᖃᖃᑕᐅᔪᑦ ᑐᙵᕕᖓᓐᓄᑦ ᑯᐊᐸᐃᑦ (FCL). 2025−ᒥ, ᐃᓚᒌᓴᒃᑯᑦ 

ᓇᒻᒥᓂᕆᔭᐅᓯᒪᒻᒥᔪᑦᑕᐅᖅ 32−ᓄᑦ ᐃᓚᒋᔭᐅᔪᓄᑦ ᑯᐊᐸᓄᑦ ᓄᓇᕗᒻᒥ, ᓄᓇᑦᓯᐊᕐᒥ, ᔫᑳᓐᒥᓗ. ᐃᓚᒌᓴᒃᑯᑦ ᐃᑲᔪᖅᑐᐸᑦᑐᑦ ᐃᓚᒋᔭᐅᔪᓂᒃ 

ᓇᒻᒥᓂᓕᓐᓂᒃ ᑖᒃᑯᐊᓗ ᐃᓚᒋᔭᐅᔪᑦ ᓇᒻᒥᓂᓖᑦ ᐃᑲᔪᖅᑐᐸᒻᒥᔪᑦ ᐃᒻᒥᒃᑯᑦ ᓇᒻᒥᓂᖃᖅᑐᓂᒃ ᓄᓇᓕᒻᒥᓂ ᐊᒻᒪᓗ ᐊᓯᓕᒫᖏᓐᓂᒃ ᓄᓇᓕᓐᓃᑦᑐᓂᒃ. 

ᐃᖅᑲᓇᐃᔭᖅᑎᖁᑎᖃᖅᑐᒍᑦ 155 ᒥᑦᓵᓃᑦᑐᓂᒃ. ᐃᓚᒌᓴᒃᑯᑦ ᐱᓕᕆᐊᑦᓴᖓᑦ ᐊᑐᐃᓐᓇᐅᑎᑦᓯᓂᖅ ᐱᔨᑦᓯᕋᐅᑎᓂᒃ, ᑲᔪᓯᑎᑦᓯᑦᓱᑎᓪᓗ 

ᑲᑐᔾᔨᖃᑎᒌᓐᓂᕐᒥᒃ ᐊᑯᕐᖓᓐᓂ, ᐊᔾᔨᒌᙱᑦᑐᓂᒃ ᐱᔾᔪᑎᖃᖅᑐᑦ ᑯᐊᐸᐃᑦ ᐱᓇᓱᐊᕐᕕᖏᓐᓂ ᑲᓇᑕᐅᑉ ᐅᑭᐅᖅᑕᖅᑐᖓᓂ.  

 

ᐊᐅᓚᓂᐅᔪᑦ 

ᐃᓚᒌᓴᒃᑯᑦ ᐱᓇᓱᐊᕐᓂᖓᑦ ᐱᓇᓱᐊᕐᕕᒻᒥᒃ ᐱᓇᓱᐊᕐᕕᓐᓄᑦ ᑐᕌᖅᑐᖃᓗᐊᙳᐊᖅᑐᖅ ᐱᔨᑦᓯᖅᓱᑎᒃ ᓄᓇᓕᓐᓂᒃ ᐊᐅᓚᑦᓯᕕᑦᑎᓐᓂ ᐊᒻᒪᓗ 

ᐃᓚᒋᔭᐅᔪᑦ ᑯᐊᐸᐃᑦ ᐊᐅᓚᓂᖃᕐᕕᖏᓐᓂ. ᓂᐅᕕᐊᑦᓴᖃᕐᕕᓪᓗᐊᑕᕆᕙᑦᑕᕗᑦ ᐱᓇᓱᐊᕐᕕᓐᓂ ᐱᖃᓯᐅᑎᑦᓱᑎᒃ ᓂᖀᑦ, ᓂᕿᓕᕆᓃᑦ, 

ᐊᖏᕐᕋᓯᐅᑏᑦ ᓴᓇᔭᑦᓴᐃᓪᓗ, ᐅᖅᓱᐊᓗᓕᕆᓂᖅ, ᓂᐅᕕᕐᕕᕋᓛᑦ, ᓱᓇᑐᐃᓐᓇᕐᓂᒃ ᓂᐅᕕᐊᑦᓴᖃᕐᓂᖅ, ᑐᔪᕐᒥᕖᓪᓗ. ᐃᓚᒌᓴᒃᑯᑦ ᓇᒻᒥᓂᖅ 

ᐊᐅᓚᑦᓯᒻᒥᔪᑦ ᑐᔪᕐᒥᕕᓛᕐᒥᒃ ᓄᓇᕗᒻᒥ ᐊᒻᒪᓗ ᑕᐃᒪᐃᒻᒪᑦ, ᓂᐅᕕᐊᑦᓴᐃᑦ ᓂᐅᕕᐊᑦᓴᑖᕐᕕᐅᕙᑦᑐᓂᒃ ᑕᐃᒫᒃ ᓇᓗᓇᐃᔭᖅᑕᐅᓯᒪᒻᒪᑕ ᐅᑯᐊ 

ᐃᓗᐊᓂ ᐊᐅᓚᓂᐅᔪᓄᑦ ᑕᐃᒪᐃᑦᑐᓂᒃ ᐱᓇᓱᐊᕐᕕᖃᖅᑐᓄᑦ.  

 

ᐃᓗᐃᒃᑲᐅᓈᖅᓯᒪᔪᓂᒃ ᓂᐅᕕᐊᑦᓴᓂᓪᓗ ᑕᐅᖅᓰᓂᖅ 

2025−ᒥ, ᐃᓚᒌᓴᒃᑯᑦ ᓂᐅᕕᐊᑦᓴᖃᖅᑎᑦᓯᓯᒪᔪᑦ ᐊᐅᓪᓚᑎᑦᓯᓯᒪᑦᓱᑎᓪᓗ ᓂᐅᕕᐊᑦᓴᓂᒃ ᐊᒥᓱᓄᑦ ᓂᐅᕕᖅᑎᓪᓗᐊᑕᕐᓄᑦ ᐱᓇᓱᐊᕐᕕᐅᔪᓄᓪᓗ 

33−ᓄᑦ ᓂᐅᕕᕐᕕᖃᕐᕕᐅᔪᓄᑦ 34−ᓂ ᓄᓇᓕᓐᓂ ᓄᓇᕗᒻᒥ, ᓄᓇᑦᓯᐊᕐᒥ, ᔫᑳᓐᒥ, ᓴᔅᑳᑦᓱᐊᓐᒥᓗ ᐱᖃᓯᐅᑎᑦᓱᑎᒃ ᓂᖀᑦ, ᐃᓪᓗᓯᐅᑏᑦ ᓴᓇᔭᑦᓴᐃᓪᓗ, 

ᐳᓪᓚᓖᑦ, ᐅᖅᓱᐊᓗᐃᓪᓗ. ᐃᓚᒌᓴᒃᑯᑦ ᓂᐅᕕᐊᑦᓴᓂᓲᑦ 40%−ᖏᓐᓂᒃ ᓂᐅᕕᐊᑦᓴᑦᓴᓂᒃ ᑐᙵᕕᖓᓐᓂᒃ FCL ᑯᐊᐸᒃᑯᑦ. ᑖᑯᐊ ᓂᐅᕕᐊᑦᓴᐃᑦ 

ᓂᐅᕕᐊᖑᑦᓱᑎᒃ FCL−ᑯᓐᓄᑦ ᐃᓗᐊᓂᒃ ᑲᓇᑕᐅᑉ ᐅᕝᕙᓗᓐᓃᑦ ᑎᑭᑎᑕᐅᑦᓱᑎᒃ ᑐᓂᐅᖅᑕᐅᓕᖅᓱᑎᒃ CSR−ᑯᑎᒍᑦ ᐊᑐᖅᓱᑎᒃ FSL−ᑯᑦ 

ᑐᓂᐅᖅᑲᐃᕕᖏᓐᓂᒃ ᓂᐅᕕᐊᑦᓴᓂᒃ, ᐃᓗᐃᒃᑲᐅᓈᖅᓯᒪᔪᓂᒃ ᐅᖅᓱᓗᐊᑦᑖᕐᕕᓐᓂᒃ ᐅᖅᓱᐊᓗᑦᑖᕐᕕᓂᓪᓗ.  

 

ᐊᒥᐊᒃᑯᖏᑦ 60% ᓂᐅᕕᐊᑦᓴᐃᑦ ᐱᔭᐅᓲᑦ ᐃᓚᒌᓴᒃᑯᓐᓄᑦ ᓂᐅᕕᐊᑦᓴᖅᑖᕐᕕᓐᓂᒃ ᐃᓂᖃᓪᓗᐊᑕᖅᑐᓂᒃ ᑲᓇᑕᒥ.  

 

ᐊᓪᓚᕝᕕᓕᕆᓂᕐᒧᑦ ᐃᑲᔫᑏᑦ 

ᐃᓚᒌᓴᒃᑯᑦ ᐊᑐᐃᓐᓇᐅᑎᑦᓯᕙᑦᑐᑦ ᑐᓴᐅᒪᔾᔪᑎᓄᑦ ᐋᖅᑭᐅᒪᔾᔪᑎᓄᑦ ᐃᑲᔫᑎᓂᒃ, ᑮᓇᐅᔭᓕᕆᓂᕐᒧᑦ ᐱᔨᑦᓯᕋᐅᑎᓂᒃ, 

ᐅᓗᕆᐊᓇᑐᐃᓐᓇᕆᐊᓕᓐᓂᒃ ᐊᐅᓚᑦᓯᓂᕐᒧᑦ ᐱᔨᑦᓯᕋᐅᑎᓂᒃ, ᐃᖅᑲᓇᔭᐃᖅᑐᓕᕆᓂᕐᒧᑦ, ᒪᓕᒐᓕᕆᓂᕐᒧᑦ, ᐃᖅᑲᓇᐃᔭᖅᑎᓴᖅᓯᐅᕐᓂᕐᒧᑦ, 

ᑲᔪᓯᔪᒥᓪᓗ ᐃᖅᑲᓇᐃᔭᖅᑎᓂᒃ ᐃᓕᓐᓂᐊᑎᑦᓯᓂᕐᒥᒃ. ᐃᓚᒌᓴᒃᑯᑦ ᐃᑲᔪᖅᐸᑦᑐᑦ ᐸᕐᓇᓂᕐᒧᑦ ᐱᕙᓪᓕᐊᑎᑦᓯᓂᕐᒧᓪᓗ ᐱᒻᒪᕆᐅᑏᑦ 

ᓴᓇᔭᐅᕙᓪᓕᐊᓂᖏᓐᓄᑦ ᐃᓚᒋᔭᐅᔪᓄᑦ ᓇᒻᒥᓂᖃᖅᑎᐅᔪᓄᑦ ᑯᐊᐸᓄᑦ.  

 

 

 

 

 

 

 

ᒪᓂᒪᑎᑦᓯᓂᕐᒧᑦ ᐃᑲᔫᑏᑦ 

ᐃᓚᒌᓴᒃᑯᑦ ᐊᑐᐃᓐᓇᐅᑎᑦᓯᕙᑦᑐᑦ ᐃᓗᓕᖅᑐᔪᒥᒃ ᒪᓂᒪᑎᑦᓯᓂᕐᒧᑦ ᐃᑲᑕᔫᑎᓂᒃ ᐃᓗᓐᓇᖏᓐᓂ ᐱᓇᓱᐊᕐᕕᐅᔪᓂ ᐱᖃᓯᐅᑎᑦᓱᑎᒃ ᐃᓗᓕᖏᑦ 

ᒪᓂᒪᑎᑕᐅᔪᑦ ᖃᕆᑕᐅᔭᒃᑯᓪᓗ ᒪᓂᒪᑎᑦᓯᓂᐅᔪᓂᒃ ᐃᓚᒋᔭᐅᔪᓄᑦ ᓇᒻᒥᓂᖃᖅᑎᓄᑦ ᑯᐊᐸᓄᑦ.  

 

ᓂᐅᕕᐊᑦᓴᓂᕝᕖᑦ 

ᓂᐅᕕᐊᑦᓴᓂᕝᕕᐅᕙᑦᑐᑦ 

ᐃᓚᒌᓴᒃᑯᑦ ᓂᐅᕕᐊᑦᓴᖅᑖᕐᕕᒋᕙᑦᑕᖏᑦ ᒪᕐᕉᓕᖅᑲᖓᔪᑦ ᓂᐅᕕᐊᑦᓴᐃᓪᓗ ᐃᒪᐃᑦᑑᑦᓱᑎᒃ:  

1. FCL−ᑯᓐᓂᒃ ᓴᓇᔭᐅᒪᑉᐸᑦᑕ ᐅᕝᕙᓗᓐᓃᑦ FCL−ᑯᑦ ᒪᓕᒐᖅᑎᒍᑦ ᓇᒻᒥᓂᖏᓐᓂᒃ ᐱᓯᒪᑉᐸᑕ ᐊᒻᒪᓗ ᓂᐅᕕᐊᑦᓴᖅᑖᕆᔭᐅᔪᑦ FCL−ᑯᓐᓄᑦ 

ᓂᐅᕕᐊᑦᓴᓂᕝᕕᒋᕙᑦᑕᒥᓐᓂᒃ; ᐊᒻᒪᓗ 

2. ᐃᓚᒌᓴᒃᑯᑦ ᓂᐅᕕᐊᑦᓴᓂᕝᕕᒋᕙᑦᑕᖏᓐᓂᒃ ᑲᓇᑕᒥᐅᓪᓗᐊᑕᕐᓂᒃ.   

 

ᐃᓗᐃᒃᑲᐅᓈᖅᓯᒪᔪᓂᒃ ᓂᐅᕕᐊᑦᓴᓂᓪᓗ ᑕᐅᖅᓰᓂᖅ: ᓂᐅᕕᐊᑦᓴᐃᑦ ᐱᔭᐅᔪᑦ ᓂᐅᕕᐊᑦᓴᐅᑲᓐᓂᕐᓗᑎᒃ ᐊᑐᖅᑕᐅᓗᑎᓪᓗᓐᓃᑦ 

 

ᐃᒻᒥᒃᑯᐊᖅᑎᕐᓂᖏᑦ ᓇᓗᓇᐃᔭᐃᔾᔪᑏᑦ ᓇᒥ 

ᓂᖀᑦ 
ᓂᖀᑦ ᓂᐅᕕᕐᕕᕋᓚᕐᓂᓪᓗ ᓂᐅᕕᐊᑦᓴᑦᓴᐃᑦ, ᐅᖁᒻᒥᐊᒐᐃᑦ, ᐃᒥᒐᐃᑦ, 

ᑕᒧᓗᒐᐃᑦ, ᓂᖀᑦ, ᓱᕈᔭᑦᑐᑦ ᓂᖀᑦ, ᑐᐹᑭ  
ᑲᓇᑕ 

ᐊᖏᕐᕋᒨᖓᔪᑦ 

ᓴᓇᔭᑦᓴᓄᓪᓗ 

ᓴᓇᔾᔪᑏᑦ, ᐃᓪᓗᓯᐅᑏᑦ, ᐃᓪᓗᑦᓴᐃᑦ, ᓴᓇᕐᕈᑏᑦ, ᐊᒥᐊᑦ, ᓱᓪᓗᓖᑦ ᐊᒻᒪᓗ 

ᐅᐊᔭᒨᖅᑐᑦ  
ᑲᓇᑕ 

ᓱᓇᑐᐃᓐᓇᐃᑦ 

ᓂᐅᕕᐊᑦᓴᐃᑦ 

ᐃᓪᓗᓯᐅᑏᑦ ᐱᒐᓚᐃᑦ, ᐊᓐᓄᕌᑦ, ᑲᒦᑦ, ᐅᐊᔭᒨᖅᑐᑦ ᐃᓪᓗᓯᐅᑏᑦ, 

ᐊᓯᕙᖅᑐᖅᓯᐅᑏᑦ ᓯᓚᒦᑦᑐᖅᓯᐅᑏᓪᓗ, ᐱᙳᐊᑦ, ᐊᕐᕌᒍᒧᑦ ᐃᓕᖓᔪᑦ, 

ᐅᐊᔭᒨᖅᑐᑦ, ᐅᐊᔭᒨᖅᑐᕋᓛᑦ, ᐃᓪᓗᓯᐅᑏᑦ 

ᑲᓇᑕ ᒥᐊᓕᒐᐃᑦ 

ᓄᓇᖓᑦ 

ᐊᐅᓚᐅᑎᓖᑦ ᓱᓇᒃᑯᑏᑦ ᖃᒧᑕᐅᔭᐃᑦ, ᐅᒥᐊᑦ, ᓯᑕᒪᓖᑦ, ᐊᐅᒪᓕᐅᕈᑏᑦ, ᐃᓚᑦᓴᐃᑦ  ᑲᓇᑕ 

 

2. ᐊᑐᐊᒐᐃᑦ ᐊᐅᓚᓂᐅᔪᓪᓗ ᐃᖅᑲᓇᐃᔭᖅᑎᑦᓯᒐᓱᐊᒡᒐᕐᓂᕐᒧᑦ ᓄᑕᖅᑲᓂᓪᓗ ᐃᖅᑲᓇᐃᔭᖅᑎᖃᕐᓂᕐᒧᑦ 

ᐃᓗᐊᓂ 

ᐃᓚᒌᓴᒃᑯᑦ ᐱᐅᓯᖃᑦᓯᐊᕐᓂᕐᒧᑦ ᐊᑐᐊᒐᓖᑦ ᐃᖅᑲᓇᐃᔭᖅᑎᓕᒫᓄᑦ ᒪᓕᑦᑕᐅᒋᐊᓕᓐᓂᒃ ᐃᖅᑲᓇᐃᔭᕐᒥᓂ ᐃᓚᒌᓴᒃᑯᓐᓂ. ᐃᓚᒌᓴᒃᑯᑦ 

ᐃᖅᑲᓇᐃᔭᖅᑐᓕᕆᔨᖏᑦ ᕿᒥᕐᕈᓕᐅᒥᔮᖅᐸᑦᑐᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑦᑐᐊᔪᓂ ᐊᑐᐊᒐᕐᓂᒃ ᖃᐅᔨᓴᑦᓯᐊᕈᑕᐅᓪᓗᑎᒃ ᐃᓚᒌᓴᒃᑯᑦ 

ᒪᓕᑦᓯᐊᕋᓗᐊᕐᒪᖔᑕ ᐊᑑᑎᔪᓂᒃ ᐃᖅᑲᓇᐃᔭᕐᕕᒻᒧᑦ ᐃᖅᑲᓇᐃᔭᕐᓂᕐᒧᓪᓗ ᐱᖁᔭᕐᔪᐊᕐᒧᑦ. ᐃᓚᒌᓴᒃᑯᑦ ᐊᑐᓕᖅᓯᒪᔪᑦ ᓄᑖᓂᒃ ᐃᓕᓐᓂᐊᕋᑦᓴᓂᒃ 

ᒪᓕᒐᕐᔪᐊᕐᒨᖓᔪᓂᒃ, ᐃᓗᓕᖏᑦ ᑕᑯᒋᐊᒃᑲᓐᓂᕋᑦᓴᐃᑦ ᑎᑎᕋᖅᓯᒪᔪᒥ 6−ᒥ.   

 

ᐃᓚᒌᓴᒃᑯᑦ ᖃᐅᔨᓴᑦᓯᐊᐸᑦᑐᑦ ᒥᑭᓪᓕᑎᖅᓯᒪᒐᓗᐊᕐᒪᖔᑕ ᐅᓗᕆᐊᓇᑐᐃᓐᓇᕆᐊᓖᑦ ᐃᖅᑲᓇᐃᔭᖅᑎᑦᓯᒐᓱᐊᒡᒐᕐᓂᕐᒧᑦ ᓄᑕᖅᑲᓂᓪᓗᓐᓃᑦ 

ᐃᖅᑲᓇᐃᔭᖅᑎᑦᓯᓂᕐᒧᑦ ᐊᐅᓚᓂᖏᓐᓂ ᒪᓕᑦᑕᐅᒋᐊᓕᓪᓚᕆᓐᓂᒃ ᒪᓕᑦᓱᑎᒃ ᐊᕕᑦᑐᖅᓯᒪᔪᕐᔪᐊᓂ ᒐᕙᒪᑐᖃᒃᑯᓪᓗ ᒪᓕᒐᖏᓐᓂ. ᑕᐃᒪᐃᓕᖓᒻᒪᑕ 

ᐃᖅᑲᓇᐃᔭᖅᑎᓄᑦ ᑎᑭᒪᔭᕆᐊᓖᑦ (ᒫᓂᑑᕙ), ᐃᓚᒌᓴᒃᑯᑦ ᐃᖅᑲᓇᐃᔭᖅᑎᑦᓯᓲᖑᙱᑦᑐᑦ ᐊᕐᕌᒍᓕᓐᓂᒃ ᐊᑖᓂ 13 ᒪᓕᑦᓱᑎᓪᓗ ᐊᑑᑎᔪᓕᒫᓂ 

ᐅᑭᐅᑭᑦᑐᓅᖓᔪᓂᒃ ᐃᖅᑲᓇᐃᔭᖅᑎᓄᑦ ᐊᕐᕌᒍᓕᓐᓄᑦ ᐊᑖᓂ 16. 

 

ᓂᐅᕕᐊᑦᓴᖅᑖᕐᕖᑦ 

ᐃᓚᒌᓴᒃᑯᑦ ᓂᐅᕕᕐᕕᐅᖃᑦᑕᖅᑐᑦ ᐱᐅᓂᖅᐹᓂᒃ ᐱᔨᑦᑎᕋᖃᑦᑕᕐᒪᑕ ᐱᐅᓂᖅᐹᒥᓪᓗ. ᐃᓚᒌᓴᒃᑯᑦ ᐊᑐᓕᖅᑎᑦᑎᓯᒪᔪᑦ ᓂᐅᕕᕐᕕᐅᕙᒃᑐᓄᑦ 

ᒪᓕᒃᑕᐅᔭᕆᐊᓕᖕᓂᒃ. 2025−ᒥ, ᐃᓚᒌᒃᓴᒃᑯᑦ ᐊᑐᓕᖅᑎᑦᑎᓚᐅᖅᐳᑦ ᓇᓗᓇᐃᒃᑯᑕᕐᒥᒃ ᒪᓕᑦᑎᐊᕐᓂᕐᒧᑦ − ᐱᖁᑎᖃᖅᑎᑦᑎᕙᒃᑐᓄᑦ ᐱᖁᔭᕐᒥᒃ 

ᓂᐅᕕᕐᕕᒋᕙᒃᑕᒥᓄᑦ ᒥᒃᖠᒋᐊᖅᑎᑦᑎᔪᒪᓪᓗᑎᒃ ᖁᐊᖅᓵᕐᓇᕈᓐᓇᖅᑐᓂᒃ ᐃᖅᑲᓇᐃᔭᖅᑎᑕᐅᕙᒃᑐᓂᒃ ᓄᑕᖅᑲᓂᒡᓗ ᐃᖅᑲᓇᐃᔭᖅᑎᑦᑎᕙᖕᓂᕐᒥᒃ 

ᐱᑖᕐᕕᐅᕙᒃᑐᓂ. 2025−ᒥ, ᐱᖁᑎᓄᑦ ᖃᐅᔨᓴᕈᑎᑦ ᓴᖅᑭᑕᐅᓚᐅᖅᐳᑦ 150 ᐅᖓᑖᓃᑦᑐᓄᑦ ᓂᐅᕕᖅᑎᑦᑎᔨᓄᑦ ᐱᓕᕆᖃᑎᒋᔭᐅᔪᓄᑦ. 25% 

ᓂᐅᕕᖅᑎᑦᑎᔨᑦ ᑭᐅᓚᐅᖅᐳᑦ, ᐅᔾᔨᕐᓇᓗᐊᖅᑐᑦ ᐊᑖᓃᑦᑐᑦ:  

 

ᐊᑐᐊᒐᖃᖅᐱᓰ ᐱᔾᔪᑎᖃᖅᑐᓂᒃ ᐃᖅᑲᓇᐃᔭᖅᑎᑕᐅᖃᑦᑕᖅᑐᓂᒃ ᐊᒻᒪᓗ ᓱᕈᓰᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ? 

ᖃᐅᔨᓴᖃᑦᑕᖅᐱᑦ ᖃᐅᔨᓴᖅᐸᒃᐱᓪᓘᓐᓃᑦ ᓂᐅᕕᕐᕕᒋᕙᒃᑕᕐᓂᒃ ᑳᓐᑐᓛᖃᖅᑎᑕᕐᓂᓪᓗ ᐱᔾᔪᑎᖃᕐᓗᑎᒃ ᐃᖅᑲᓇᐃᔭᕐᓂᕐᒧᑦ ᐊᑐᖅᑕᐅᕙᒃᑐᓂᒃ? 

 

 

 

 

 

3. ᓇᓗᓇᐃᖅᓯᓂᖅ ᐅᓗᕆᐊᓇᑐᐃᓐᓇᕆᐊᓕᓐᓂᒃ 

ᐃᓚᒌᓴᒃᑯᑦ ᓂᐅᕕᐊᑦᓴᑖᕐᕕᓪᓗᐊᑕᕆᕙᑦᑲᖏᑦ, FCL, 40%−ᖏᓐᓂᒃ ᓂᐅᕕᐊᑦᓴᐃᑦ ᑲᑎᑦᓱᑎᒃ ᐱᕕᐅᕙᑦᑐᑦ. ᕿᒥᕐᕈᓪᓗᒋᑦ 

ᐅᓗᕆᐊᓇᑐᐃᓐᓇᕆᐊᓖᑦ ᐃᖅᑲᓇᐃᔭᖅᑎᑦᓯᒐᓱᐊᒡᒐᕐᓂᕐᒨᖓᔪᑦ ᓄᑕᖅᑲᓂᓪᓗᓐᓃᑦ ᐃᖅᑲᓇᐃᔭᖅᑎᖃᕐᓂᕐᒧᑦ ᓂᐅᕕᐊᑦᓴᓂᕝᕕᐅᕙᑦᑐᓂ ᑕᕝᕗᖓ 

ᑲᓲᒪᓂᕐᒧᑦ, FCL−ᑯᑦ ᐃᓱᓕᑦᑐᑦ ᐃᒪᐃᓕᖓᑦᓱᓂ ᕿᒥᕐᕈᓂᐅᔪᖅ ᐊᑐᕐᓂᕐᒧᑦ ᓄᑕᖅᑲᓂᒃ ᐃᖅᑲᓇᐃᔭᖅᑎᖃᕐᓂᕐᒥᒃ ᐊᒻᒪᓗ/ᐅᕝᕙᓗ 

ᐃᖅᑲᓇᐃᔭᖅᑎᑦᓯᒐᓱᐊᒡᒐᖅᑐᓂᒃ ᓂᐅᕕᐊᑦᓴᓂᕝᕕᒋᕙᑦᑕᒥᓐᓂᒃ, ᐊᑐᖅᓱᑎᒃ ᒪᕐᕉᓕᖅᑲᖓᔫᓐᓂᒃ - Walk Free’s ᓄᓇᕐᔪᐊᕐᒥ ᓯᐊᓛᖃᕐᓂᕐᒧᑦ 

ᓇᓗᓇᐃᔭᔾᔪᑏᑦ ᐊᒻᒪᓗ ᒥᐊᓕᒐᐃᑦ ᐃᖅᑲᓇᐃᔭᖅᑎᓅᖓᔪᑦ ᑎᑎᕋᖅᓯᒪᔭᖏᑦ ᓄᑕᖅᑲᓄᑦ ᐃᖅᑲᓇᐃᔭᖅᑎᖃᕐᓂᕐᒦᙶᖅᑐᑦ 

ᐃᖅᑲᓇᐃᔭᖅᑎᑦᓯᒐᓱᐊᒡᒐᕐᓂᕐᒥᓪᓗ ᐃᒪᐃᑦᑐᓂᒃ:  

  

 

1. ᐱᖁᑏᑦ ᓂᐅᕕᐊᖑᔪᑦ ᓂᖀᑦ ᖃᓄᐃᑦᑑᓂᖏᓐᓂᑦ: 

a. ᐊᑦᑕᕐᓇᕈᓐᓇᕐᓂᖓ ᑎᓕᐅᖅᑕᐅᓂᕐᒧᑦ ᓄᑕᖅᑲᓄᓪᓗ ᐃᖅᑲᓇᐃᔭᕐᓂᕐᒧᑦ ᓇᓗᓇᐃᖅᑕᐅᓯᒪᔪᖅ ᓂᕿᑦ ᖃᓄᐃᑦᑑᓂᖏᓐᓂ 1) 

ᓄᑭᑦᑎᐊᕆᖕᓇᖅᑐᑦ ᓂᖀᑦ (ᐱᓗᐊᖅᑐᒥᑦ ᑕᕆᐅᕐᒥᐅᑕᑦ); 2) ᓂᐅᖅᑲᒐᒃᓴᑦ (ᐱᓗᐊᖅᑐᒥ ᑳᐱ); ᐊᒻᒪᓗ 3) ᐊᓯᖏᑦ (ᐱᓗᐊᖅᑐᒥ 

ᑯᑯᒃ). FCL−ᑯᑦ ᑲᔪᓰᓐᓇᕈᓐᓇᖅᑐᒥᒃ ᑕᕆᐅᕐᒥᐅᑕᓂᒃ ᓂᕿᓂᒃ ᐊᑐᐊᒐᖃᖅᑐᑦ, ᐃᓅᖃᑎᒌᖕᓂᕐᒧᑦ ᑲᒪᒋᔭᖃᑦᑎᐊᕐᓂᕐᒧᑦ 

ᐊᖏᖃᑎᒌᒍᑎᖃᖅᖢᑎᒃ ᓇᖕᒥᓂᕆᔭᐅᔪᓂᒃ ᓇᓗᓇᐃᒃᑯᑦᑎᖅᓯᒪᔪᓂᒃ ᓂᕿᓂᒃ ᓂᐅᕕᐊᒃᓴᖃᖅᐸᒃᑐᓂᒃ, ᓂᐅᕕᕐᕕᐅᕙᒃᑐᓄᑦ 

ᓇᓗᓇᐃᒃᑯᑕᖃᖅᖢᑎᒃ ᑲᓇᑕᓕᒫᒥ ᓇᓗᓇᐃᒃᑯᑕᓕᖕᓂᒃ ᓂᕿᓂᒃ ᓂᐅᕕᐊᒃᓴᖃᖅᐸᒃᑐᓂᒃ ᐊᒻᒪᓗ, ᐱᕝᕕᐅᕙᒃᖢᑎᒃ ᖃᔅᓯᑲᓪᓚᖕᓂᒃ 

ᓂᕿᓕᐅᖅᑎᓂᒃ ᐊᒻᒪ ᐊᔾᔨᒌᒃᑎᑦᑎᔪᓂᒃ ᓂᐅᕐᕈᑎᖃᖅᐸᖕᓂᕐᒧᑦ ᓇᓗᓇᐃᒃᑯᑕᓕᖕᓂᒃ ᓂᐅᕕᐊᒃᓴᓂᒃ ᒥᒃᖠᒋᐊᖅᑎᑦᑎᔪᒪᓪᓗᑎᒃ 

79%

21%

Yes No

74%

26%

Yes No

ᑕᒪᒃᑯᓂᖓ ᖁᐊᖅᓵᕐᓇᕈᓐᓇᖅᑐᓂᒃ. 

 

2. ᐱᖁᑏᑦ ᓂᐅᕕᐊᖑᔪᑦ ᐊᖏᕐᕋᕆᔭᐅᔪᓂᒃ ᐃᒡᓗᓕᐅᕐᕕᖕᓄᑦ: 

a. ᐱᑖᕐᕕᐅᓪᓗᐊᑕᖅᐸᒃᑐᑦ FCL−ᑯᑦ ᐊᖏᕐᕋᕆᔭᐅᔪᓄᑦ ᐃᒡᓗᕐᔪᐊᓄᓪᓗ ᐊᑐᖅᑕᐅᕙᒃᑐᓄᑦ ᓴᓇᕙᒃᐳᑦ ᐱᖁᑎᓂᒃ ᓴᐃᓇᒥ. ᐊᑐᖅᖢᑎᒃ 

ᑖᒃᑯᓂᖓᑦᑕᐃᓐᓇᖅ ᓇᓗᓇᐃᒃᑯᑕᓂᒃ ᖃᐅᔨᓴᕐᓂᐊᕐᓗᒋᑦ ᐱᖁᑎᑖᕐᕕᐅᕙᒃᑐᓄᑦ ᖁᐊᖅᓵᕐᓇᕈᓐᓇᕐᓂᖏᓐᓂᒃ, ᓴᐃᓃᓯᒃᑯᑦ 

ᓇᓗᓇᐃᖅᑕᐅᓯᒪᕗᑦ ᖁᑦᑎᒃᑐᒦᓐᓂᖓᓂᒃ ᖁᐊᖅᓵᕐᓇᖅᑐᒦᓐᓂᖓᓂᒃ ᓄᓇᒋᔭᐅᔪᒥ ᑎᓕᐅᖅᑕᐅᓂᕐᒧᑦ ᐊᒻᒪᓗ/ᐅᕝᕙᓗᓃᑦ ᓄᑕᖅᑲᓂᒃ 

ᐃᖅᑲᓇᐃᔭᖅᑎᑕᐅᕙᖕᓂᕐᒧᑦ. FCL−ᑯᑦ ᓂᕈᐊᖅᓯᒪᕗᑦ ᐱᖃᑦᑕᕈᒪᙱᖦᖢᑎᒃ ᐊᖏᕐᕋᕆᔭᐅᔪᓂᒃ ᐃᒡᓗᓕᐅᕈᑎᒃᓴᓂᒡᓗ ᐃᓚᖏᓐᓂ 

ᐊᕕᒃᓯᒪᓂᕐᓂ ᓴᐃᓇᒥ, ᓲᕐᓗ ᐅᖄᒍᐊᑉ ᐊᕕᒃᓯᒪᓂᖓᓂ ᑕᐃᒪᐃᔾᔪᑎᖃᖅᖢᑎᒃ ᖁᑦᑎᒃᑐᒦᓐᓂᖅᓴᒥᒃ ᖁᐊᖅᓵᕐᓇᕈᓐᓇᕐᓂᖓᓂᒃ 

ᑎᓕᐅᖅᑕᐅᓂᕐᒧᑦ ᓄᑕᖅᑲᓄᓪᓗ ᐃᖅᑲᓇᐃᔭᕐᓂᕆᔭᐅᕙᒃᑐᓄᑦ. FCL−ᑯᑦ ᐱᔭᕆᐊᖃᖅᑎᑦᑎᓯᒪᕗᑦ ᐱᑖᕐᕕᐅᓪᓗᐊᑕᖅᐸᒃᑐᓂᒃ 

ᐊᑎᓕᐅᖅᓯᓗᑎᒃ ᐃᓅᖃᑎᒌᖕᓂᕐᒧᑦ ᑲᒪᒋᔭᖃᑦᑎᐊᕐᓂᕐᒧᑦ ᐊᖏᖃᑎᒌᒍᑎᒥᒃ. 2025−ᒥ FCL−ᑯᓐᓂ ᐊᖏᕐᕋᕆᔭᐅᔪᓂ ᐃᒡᓗᕐᔪᐊᓄᓪᓗ 

ᐊᑐᖅᑕᐅᕙᒃᑐᓄᑦ ᐱᓕᕆᖃᑎᒌᑦ ᐊᐅᓪᓚᓚᐅᖅᐳᑦ ᑕᕆᐅᑉ ᐊᑭᐊᓄᑦ ᓴᓇᕝᕕᖕᓄᑦ ᐳᓛᕆᐊᖅᖢᑎᒃ, ᑕᐃᑲᓂᓗ 

ᐱᓕᕆᐊᖃᓚᐅᖅᖢᑎᒃ ᑕᒻᒪᖅᓯᒪᔪᖅᓯᐅᕐᓂᕐᒥᒃ ᓇᐅᑦᑎᖅᓱᖅᓯᓂᕐᒥᒡᓗ ᑕᓪᓕᒪᓂᒃ ᐃᓂᒋᔭᐅᔪᓂᒃ. ᖃᓄᐃᓕᐅᖅᑐᖃᓚᐅᙱᑦᑐᖅ 

ᑎᓕᐅᖅᑕᐅᔪᓂᒃ ᓄᑕᖅᑲᓂᒡᓘᓐᓃᑦ ᐃᖅᑲᓇᐃᔭᖅᑎᑕᐅᔪᓂᒃ.  

 

FCL−ᑯᑦ ᒫᓐᓇ ᑐᖅᑲᖅᑕᕐᕕᓪᓗᐊᑕᖃᙱᓚᑦ ᐱᖁᑎᑖᕆᔭᐅᕙᒃᑐᓄᑦ ᑕᒻᒪᖅᓯᒪᔪᖅᓯᐅᕐᓂᕐᒥᒃ ᓇᐅᑦᑎᖅᓱᖅᓯᓂᕐᒥᒡᓘᓐᓃᑦ ᐱᓕᕆᐊᒃᓴᒥᒃ ᑭᓯᐊᓂ 

ᕿᓂᖅᐳᑦ ᐱᕕᒃᓴᓂᒃ ᑐᑭᓯᐅᒪᔪᒪᓂᕐᒧᑦ ᒥᑭᒡᓕᒋᐊᖅᑎᑦᑎᔪᒪᓂᕐᒧᓪᓗ ᖁᐊᖅᓵᕐᓇᕈᓐᓇᖅᑐᓂᒃ ᑎᓕᐅᖅᑕᐅᓪᓗᑎᒃ ᓄᑕᖅᑲᓂᒡᓗ 

ᐃᖅᑲᓇᐃᔭᖅᑎᑕᐅᕙᖕᓂᖏᓐᓂᒃ ᐱᑖᕐᕕᐅᕙᒃᑐᓂ ᑕᐃᒪᐃᓐᓂᖓᓄᑦ, ᐅᑭᐅᖅᑕᖅᑐᒥ ᑯᐊᐸᒃᑯᑦ ᑕᑎᖃᕐᓂᐊᖅᐳᑦ ᑕᒪᑐᒥᖓ ᑲᔪᓰᓐᓇᖅᑐᒥᒃ 

ᖃᐅᔨᓴᖅᓯᓂᕐᒥᒃ ᑲᔪᓰᓐᓇᕈᒪᓂᕐᒥᓄᑦ ᖃᐅᔨᓴᖅᓯᓂᕐᒥᒃ ᐱᖁᑎᓂᒃ ᓂᐅᕕᖅᑕᐅᕙᒃᑐᓂᒃ FCL−ᑯᓐᓂᑦ. 

 

 

 

 

 

 

 

 

 

 

ᐃᓚᒌᓴᒃᑯᑦ ᐃᒻᒥᒃᑯᐊᖅᑎᖅᓯᒪᔪᓪᓗᐊᑕᖏᑦ ᓂᐅᕕᐊᑦᓴᓄᑦ ᑐᓂᐅᖅᑲᖅᑕᐅᔪᓄᑦ/ᓂᐅᕕᐊᑦᓴᐅᒃᑲᓐᓂᖅᑐᓄᑦ ᐱᖃᓯᐅᔾᔨᔪᑦ ᓂᖀᑦ, ᐃᓪᓗᓯᐅᑏᑦ 

ᓴᓇᔭᑦᓴᐃᓪᓗ, ᓱᓇᑐᐃᓐᓇᐃᑦ  ᓂᐅᕕᐊᑦᓴᐃᑦ, ᐊᐅᓚᐅᑎᓕᓪᓗ ᓱᓇᒃᑯᑏᑦ. ᐊᒥᐊᒃᑯᖏᑦ 68% ᓂᐅᕕᐊᑦᓴᖅᑖᕆᔭᐅᔪᑦ ᐃᓚᒌᓴᒃᑯᓐᓄᑦ 

ᑐᓂᐅᖅᑲᖅᑕᐅᓂᐊᖅᑎᓪᓗᒋᑦ/ᓂᐅᕕᐊᑦᓴᐅᒃᑲᓐᓂᕐᓗᑎᓪᓗ ᐱᔭᐅᕙᑦᑐᑦ ᑲᓇᑕᒥ ᐃᓚᒐᓛᖏᑦ ᐱᔭᐅᑦᓱᑎᒃ ᒥᐊᓕᒐᐃᑦ ᓄᓇᖓᓐᓂᒃ. 

ᑎᑎᖅᑐᒐᖅᓯᒪᔪᖅ ᐊᑖᓂ ᑕᑯᑦᓴᐅᑎᑦᓯᔪᖅ ᓄᓇᓕᕐᔪᐊᓂᒃ ᐱᕕᐅᓯᒪᔪᓂᒃ ᓂᐅᕕᖅᑕᐅᔪᓂᒃ ᓯᓚᑖᒍᑦ FCL−ᑯᑦ. ᑕᐃᒫᒃ ᐅᖃᖅᑕᐅᓯᒪᖅᑲᐅᒻᒪᑦ, 

ᐃᓚᒌᓴᒃᑯᑦ ᐊᑐᓕᖅᓯᒪᔪᑦ ᓂᐅᕕᐊᑦᓴᓂᕝᕕᓐᓅᖓᔪᓂᒃ ᒪᓕᒐᕐᓂᒃ ᒥᑭᓪᓕᑎᕆᒍᑕᐅᓪᓗᓂ ᐃᖅᑲᓇᐃᔭᖅᑎᑦᓯᒐᓱᐊᒡᒐᕐᓂᕐᒥᕐᒃ ᓄᑕᖅᑲᓂᓪᓗ 

ᐃᖅᑲᓇᐃᔭᖅᑎᖃᕐᓂᕐᒥᒃ ᓂᐅᕕᐊᑦᓴᓂᕝᕕᐅᕙᑦᑐᓂᒃ.  

 

https://www.walkfree.org/global-slavery-index/country-studies/china/
https://www.walkfree.org/global-slavery-index/country-studies/china/

ᐊᔾᔨᙳᐊᖅ 1. ᑲᑎᖦᖢᒋᑦ ᐊᑐᖅᑕᐅᔪᑦ ᓄᓇᓕᒡᔪᐊᑎᒍᑦ ᐊᕐᕌᒍᒋᔭᐅᔪᒥ 2025−ᒥ. 

 

 

4. ᐊᐅᓚᔾᔭᒋᐊᕈᑕᐅᔪᑦ ᐃᖅᑲᓇᐃᔭᖅᑎᑕᐅᒐᓱᐊᒡᒐᖅᑐᓄᑦ ᓄᑕᖅᑲᓂᓪᓗ ᐃᖅᑲᓇᐃᔭᖅᑎᖃᕐᓂᕐᒧᑦ 

ᐃᓚᒌᓴᒃᑯᑦ ᐊᐅᓚᔾᔭᒋᐊᕈᑎᖃᖅᓯᒪᔪᑦ ᐋᖅᑭᒋᐊᕆᓪᓗᑎᒃ ᐅᓗᕆᐊᓇᑐᐃᓐᓇᕆᐊᓕᓐᓂᒃ ᐃᖅᑲᓇᐃᔭᖅᑎᑦᓯᒐᓱᐊᒡᒐᕐᓂᕐᒧᑦ ᓄᑕᖅᑲᓂᓪᓗ 

ᐃᖅᑲᓇᐃᔭᖅᑎᖃᕐᓂᕐᒧᑦ ᐊᑐᖅᑕᐅᓱᑎᒃ ᐊᑐᐊᒐᐃᑦ ᐊᐅᓚᓂᐅᔪᓄᓪᓗ ᓇᓗᓇᐃᔭᖅᓯᒪᔪᑦ ᑎᑎᕋᖅᓯᒪᔪᒥ 2−ᒥ ᐅᕙᓂ ᐅᓂᒃᑳᓂ. 

ᓇᓗᓇᐃᖅᑕᐅᔪᖃᖅᐸᑦ ᐃᖅᑲᓇᐃᔭᖅᑎᑕᐅᒐᓱᐊᒡᒐᖅᑐᓂᒃ ᓄᑕᖅᑲᓂᓪᓗ ᐃᖅᑲᓇᐃᔭᖅᑎᓕᓐᓂᒃ, ᐃᓚᒌᓴᒃᑯᑦ ᐱᓕᕆᖃᑎᖃᕐᓂᐊᖅᑐᑦ 

ᓂᐅᕕᐊᑦᓴᓂᕝᕕᐅᕙᑦᑐᓂᒃ ᓇᓗᓇᐃᖅᓯᓗᑎᒃ ᐊᑐᓕᖅᑎᑦᓯᓗᑎᓪᓗ ᐋᖅᑭᒋᐊᕈᑎᑦᓴᓂᒃ ᓯᕗᓪᓕᑎᒋᐊᓕᓐᓂᒃ ᑐᙵᕕᖃᕐᓗᑎᒃ.  

 

5. ᐊᐅᓚᔾᔭᒋᐊᕈᑕᐅᔪᑦ ᑮᓇᐅᔭᓕᐅᙱᓚᕿᔪᓄᑦ 

ᐃᓚᒌᓴᒃᑯᑦ ᓇᓗᓇᐃᖅᓯᓯᒪᙱᑦᑐᑦ ᓄᑕᖅᑲᓂᒃ ᐃᖅᑲᓇᐃᔭᖅᑎᓕᓐᓂᒃ ᐃᖅᑲᓇᐃᔭᖅᑎᑦᓯᒐᓱᐊᒡᒐᖅᑐᓂᓪᓗᓐᓃᑦ ᐊᐅᓚᓂᕆᔭᒥᓐᓂᒃ 

ᓂᐅᕕᐊᑦᓴᓂᕝᕕᒋᕙᑦᑕᒥᓂᓪᓗ, ᑕᐃᒪᐃᒻᒪᑦ ᐊᐅᓚᔾᔭᒋᐊᕈᑎᖃᖅᓯᒪᔪᖃᙱᑦᑐᖅ ᐋᖅᑭᒋᐊᕆᒍᑕᐅᓗᑎᒃ ᑮᓇᐅᔭᓕᐅᙱᓚᕿᓂᕐᒥᒃ 

ᒪᓐᓂᑦᓯᐅᑎᓯᒪᔪᓄᑦ ᐃᓚᒌᓄᑦ ᐱᓯᒪᔪᓂᒃ ᐊᐅᓚᔾᔭᒋᐊᕈᑕᐅᓯᒪᔪᓂᒃ.   

 

 

6. ᐃᖅᑲᓇᐃᔭᖅᑏᑦ ᐃᓕᓐᓂᐊᕐᓂᖏᑦ 

100%−ᖏᑦ ᐃᓚᒌᓴᒃᑯᑦ ᐃᖅᑲᓇᐃᔭᖅᑎᖏᑦ ᐱᔭᕇᖅᓯᒪᔪᑦ ᐊᕐᕌᒍᒥ ᐃᓕᓐᓂᐊᕐᓂᐅᒋᐊᓕᓐᓂᒃ ᐊᑦᑐᐊᔪᓂᒃ ᐃᖅᑲᓇᐃᔭᖅᑎᑦᓯᒐᓱᐊᒡᒐᕐᓂᕐᒧᑦ 

ᓄᑕᖅᑲᓂᓪᓗ ᐃᖅᑲᓇᐃᔭᖅᑎᖃᕐᓂᕐᒧᑦ  ᐃᓗᐊᓂ ᓂᐅᕕᐊᑦᓴᖅᑖᕐᕕᐅᕙᑦᑐᑦ. ᐃᓕᓐᓂᐊᕐᓂᖅ ᑐᕌᖅᑕᖃᖅᓯᒪᔪᖅ ᐃᓕᓐᓂᐊᖅᑎᑕᐅᑦᓱᑎᒃ 

ᐃᖅᑲᓇᐃᔭᖅᑏᑦ ᐃᑲᔪᖅᑕᐅᓪᓗᑎᒃ ᓇᓗᓇᐃᖅᓯᒍᓐᓇᕐᓂᕐᒥᒃ ᐊᐅᓚᔾᔭᒋᐊᕈᑎᖃᕐᓂᕐᒥᓪᓗ ᐅᓗᕆᐊᓇᕐᓂᖏᓐᓂᒃ ᐃᖅᑲᓇᐃᔭᖅᑎᑦᓯᒐᓱᐊᒡᒐᕐᓂᐅᑉ 

ᓄᑕᖅᑲᓂᓪᓗ ᐃᖅᑲᓇᐃᔭᖅᑎᖃᕐᓂᕐᒥᒃ ᓂᐅᕕᐊᑦᓴᖅᑖᕐᕕᐅᕙᑦᑐᓂᒃ. 2023−ᒧᑦ ᐅᓂᒃᑳᑦ ᑕᑯᑦᓴᐅᔪᑦ ᐃᑭᐊᖅᑭᕕᑦᑎᓐᓂ ᐊᒻᒪᓗ ᐃᓗᐊᓂ 

ᐃᑭᐊᖅᑭᕕᒻᒥ ᕿᒥᕐᕈᔭᑦᓴᐅᑎᓪᓗᒋᑦ ᐃᖅᑲᓇᐃᔭᖅᑎᓄᑦ.  

 

ᐊᒃᓱᕈᖅᑎᑦᑎᓯᒪᕗᒍᑦ ᐃᖅᑲᓇᐃᔭᖅᑎᓂᒃ ᖃᓄᐃᓕᐅᖁᔨᓂᕐᒥᒃ ᐱᓕᕆᖁᓪᓗᒋᑦ ᒥᒃᖠᒋᐊᖅᑎᑦᑎᔪᒪᓪᓗᑎᒃ ᐃᖅᑲᓇᐃᔭᖅᑎᑕᐅᕙᒃᑐᓂᒃ ᓄᑕᖅᑲᓂᒡᓗ 

ᐱᓕᕆᑎᑦᑎᕙᖕᓂᕐᒥᒃ ᐱᖁᑎᑖᕐᕕᐅᕙᒃᑐᓂ. 

7. ᐊᑑᑎᖃᑦᓯᐊᕐᓂᖏᑦ ᐊᐅᓚᓂᐅᔪᑦ 

ᐃᓚᒌᓴᒃᑯᑦ ᕿᒥᕐᕈᓯᒪᒻᒪᑕ ᒫᓐᓇᕐᓂᑕᕐᓂᒃ ᐊᑐᐊᒐᕐᓂᒃ ᐊᐅᓚᓂᐅᔪᓂᓪᓗ ᐊᑦᑐᐊᓂᖏᓐᓄᑦ ᐃᖅᑲᓇᐃᔭᖅᑎᑕᐅᒐᓱᐊᒡᒐᕐᓂᐅᑉ ᐊᒻᒪᓗ ᓄᑕᖅᑲᓂᒃ 

ᐃᖅᑲᓇᐃᔭᖅᑎᖃᕐᓂᐅᑉ ᒫᓐᓇᓗ ᕿᒥᕐᕈᕙᓪᓕᐊᖏᓐᓇᖅᓱᑎᒃ ᐊᐅᓚᔾᔭᒋᐊᕈᑎᑦᓴᑲᓐᓂᕐᒥᒃ ᕿᒥᕐᕈᔭᐅᓗᑎᒃ ᐊᑑᑎᖃᑦᓯᐊᕐᓂᖏᑦ ᐊᐅᓚᓂᐅᔪᑦ.  

 

8. ᓈᒻᒪᒋᔭᐅᓂᖏᑦ ᐊᖏᖅᑕᐅᓂᖏᓪᓗ ᐅᓂᒃᑳᑦ 

ᑐᙵᕕᐅᑦᓱᑎᒃ ᐱᔭᕆᐊᓖᑦ ᒪᓕᒐᕐᔪᐊᕐᒥ, ᐱᓗᐊᖅᑐᒥᓪᓗ ᑎᑎᕋᖅᓯᒪᔪᒥ 11 ᐃᓗᓕᖏᓐᓂ, ᓇᓗᓇᐃᖅᓯᕗᖓ ᕿᒥᕐᕈᓯᒪᒋᐊᓐᓂᒃ ᑐᓴᕋᑦᓴᓂᒃ 

ᐃᓗᐊᓃᑦᑐᓂᒃ ᐅᓂᒃᑲᑦ ᑎᒥᐅᔪᒧᑦ ᑎᒥᐅᔪᓄᓪᓗ ᑎᑎᕋᖅᓯᒪᔪᓂ ᑕᑉᐱᑲᓂ ᖁᓛᓂ. ᑐᙵᕕᒋᑦᓱᒍ ᖃᐅᔨᒪᓂᕋ, ᐊᑑᑎᓯᒪᑦᓱᖓᓗ ᐅᔾᔨᑐᑦᓯᐊᕐᓂᕐᒥᒃ, 

ᓇᓗᓇᐃᖅᓯᕗᖓ ᑐᓴᕋᑦᓴᐃᑦ ᐅᕙᓃᑦᑐᑦ ᐅᓂᒃᑳᕐᓂ ᓱᓕᒋᐊᖏᑦ, ᑕᒻᒪᐅᖅᑲᙱᒋᐊᖏᑦ ᐊᑕᖏᕆᐊᖏᓕᓪᓗ ᐃᓗᓐᓇᓐᓅᖓᔪᓄᑦ ᐱᔾᔪᑕᐅᓪᓗᓂ 

ᒪᓕᒐᕐᔪᐊᖅ, ᐅᓂᒃᑳᓕᐅᕐᓂᕐᒧᑦ ᐊᕐᕌᒍᒧᑦ ᑎᑎᕋᖅᓯᒪᔪᒧᑦ ᖁᓛᓂ.  

 

 

 

 

ᒫᒃ ᓂᐅᕼᐋᒻ 

ᐊᖓᔪᖅᑳᖅ, ᐅᑭᐅᖅᑕᖅᑐᒥ ᑯᐊᐸᒃᑯᓐᓄᑦ  

ᒫᑦᓯ 3, 2026 

 

ᐱᔪᓐᓇᕐᓂᖃᖅᑐᖓ ᑲᔪᓯᑎᑦᓯᒋᐊᑦᓴᖅ ᐃᓚᒌᓴᒃᑯᓐᓂᒃ. ᐅᑯᐊ ᐅᓂᒃᑳᑦ ᕿᒥᕐᕈᔭᐅᓯᒪᔪᑦ ᐊᖏᖅᑕᐅᓯᒪᑦᓱᑎᓪᓗ ᑲᑎᒪᔨᖏᓐᓄᑦ ᐃᓚᒌᓴᒃᑯᑦ.   

 


